
Kòman m ap konnen si pitit mwen an elijib pou kindergarten?  
Pou elijib pou kindergarten, pitit ou a dwe abite nan Vil Nouyòkepili dwe fèt an 2010. 
 

E si pitit mwen fèt an 2010 epi mwen vle l ale nan kindergarten an septanm 2016, men pa an septanm 2015? 
Si pitit ou a fèt an 2010, li elijib pou klas 1ye ane pou Septanm 2015. Nou ankouraje tout fanmi pou enskri pitit yo nan 
kindergarten. Pitit ou a pa oblije ale nan kindergarten; si w chwazi pa enskri pitit ou a nan kindergarten an septanm 
2015, oswa si w mete pitit ou a nan yon lekòl prive oswa si w chwazi lekòl adomisil pou pitit ou a, li prale nan klas 
premye ane an septanm 2016. 
 

E si m vle enskri pitit mwen an nan kindergarten an septanm 2016, men pa nan klas premye ane? 
Yo dwe admèt timoun k ap gen sizan nan ane kalandriye admisyon an nan klas 1ye ane. Sa vle di si pitit ou a fèt an 2010 
epi li vin gen 6 lane an 2016 yo pral admèt li nan klas premye ane. Direktè lekòl la, nan kolaborasyon ak sipèentandan 
an, ka deside yon lòt klas ap pi bon onivo akademik epi yo ka fè ajisteman klas ki nesesè a. 
 

Kòman mwen ka aplike nan kindergarten? 
Ou ka aplike nan yonn nan twa fason sa yo: 

 Sou entènèt nan www.nyc.gov/schools/kindergarten   

 Nan telefòn, lè w rele 718-935-2400 

 Anpèsòn nan yon Family Welcome Center 

Ou pa dwe voye aplikasyon yo nan  Family Welcome Centers epi ou pa ka voye yo nan lekòl yo. 
 

Èske mwen dwe aplike si pitit mwen nan pre-k, oswa èske l ap sèlman kontinye nan lekòl li ye a pou kindergarten? 
Wi ou dwe aplike pou kindergarten pou w ka jwenn yon plas pou kindergarten nan lekòl sa a. Lè w nan pre-k nan yon 
lekòl patikilye sa pa garanti yon plas nan lekòl la pou pitit ou a nan kindergarten. 
 

Èske lè pou m aplike a enpòtan  ?  
Se pa elèv ki vin enskri anpremye n ap pran avan nan Kindergarten. Ou ka aplike nenpòt lè ant mèkredi 7 janvye ak 
vandredi 13 fevriye 2015.  Nou trete tout aplikasyon nou resevwa nan delè yo bay la menm jan dapre priyorite pou 
admisyon lekòl la. 
 

Kisa k ap pase si mwen rate delè pou m aplike a? 
Ou ka telefone nan 718-935-2009 pou konnen pwochen  etap yo. Gen yon lè apre yo fin fè òf yo an avril 2015, w ap ka 
vizite lekòl sektè ou abite a zoned school ak/oswa lòt lekòl ki enterese w dirèkteman pou yo mete w sou lis datant oswa 
pou enskri davans si ta vin ka plas disponib. Si w abite nan distri 1, 7, oswa 23, oswa si w pa gen yon zoned school, ale 
nan yon Family Welcome Center pou w jwenn yon plas. Piske sa depann de kalandriye a, ou ta dwe rele nan  
718-935-2009 pou w konnen pwochen etap pwosesis la. 
 

Si m pa aplike èske pitit mwen an ap toujou gen yon plas nan kindergarten an septanm? 
Wi, tout fanmi k ap chèche yon plas pou kindergarten gen garanti y ap fè yo yon òf. Men yo PA garanti yon plas nan lekòl 
ou prefere yo ni nan zoned school ou yo epi sa pral depann de priyorite pou admisyon ak plas ki disponib. 
 

Kisa mwen ta dwe fè si m chanje adrès apre mwen fin voye aplikasyon pou kindergarten lan?  
Si w demenaje avan 13 fevriye 2015, ou ka chanje adrès ou menm jan ou te aplike a: sou entènèt, nan yon Family 
Welcome Center, oswa nan telefòn nan 718-935-2400. Si w demenaje apre 13 fevriye 2015, ou ta dwe rele nan  
718-935-2009 pou jwenn konsèy sou pwosesis la.  
 

E si mwen demenaje apre mwen fin resevwa yon òf pou kindergarten? 
Ou ka ale nan nouvo zoned school ou a ak nan lòt lekòl ki enterese w dirèkteman pou yo enskri w oswa ba w yon plas 
nan lis datant lan, si gen plas disponib. Si w pa gen yon zoned schoolankò, ale nan yon Family Welcome Center pou 
jwenn yon plas. 

Kòman fanmi ki pa pale anglè yo ka aplike nan kindergarten? 
 Aplikasyon sou entènèt la disponib  nan nèf lòt lang: arab, bengali, chinwa, fransè, kreyòl ayisyen, koreyen, ris, panyòl ak 

oudou. Gen sèvis entèpretasyon ki disponib pou moun ki pa pale anglè nan 200 lang lè fanmi yo aplike nan telefòn oswa 
nan yon Family Welcome Center. Gen resous ki disponib nan sit wèb nou an: 

 Yon videyo ki gen enfòmasyon nan 10 lang ki eksplike pwosesis la ak kòman pou aplike; 

 Eksplikasyon etap pa etap ki tradui sou fason pou ranpli aplikasyon ki sou entènèt la; 

 Anyè Kindergarten ki tradui. 
Ale sou www.nyc.gov/schools/kindergarten epi klike sou lang ou pale a sou kote adwat la pou ka wè resous ki tradui yo. 
Si w pa gen sèvis entènèt, ou ka jwenn resous yo nan yon Family Welcome Center.  
 
Kòman mwen ka enfòme plis sou lekòl yo? 
Ou ka kontakte oswa vizite lekòl yo dirèkteman pou enfòme plis. Plizyè lekòl òganize vizit ak open houses pandan peryòd 
aplikasyon an; pifò ladan yo afiche nan sit wèbyo.  Anyè Kindergarten Directory lan se yon resous pou ede w kòmanse ak 
idantifye lekòl ki nan kominote w la. 
 
Ki kote mwen ka jwenn yon Anyè Kindergarten? 
Tout lekòl primè yo enprime kopi Anyè Kindergarten lan. Ou ka pran yonn tou nan yonFamily Welcome Center oswa nan 
yon Komite Espesyal pou Edikasyon  Committee on Special Education (CSE).  Si w gen difikilte pou jwenn enfòmasyon 
nan lekòl ou a, tanpri fè nou konnen pa imèl nanES_Enrollment@schools.nyc.gov oswa rele nan 718-935-2009. 
 
Konbyen lekòl mwen ta dwe mete nan aplikasyon m lan?  
Ou ta dwe mete otan lekòl epi sèlman lekòl ki enterese w toutbon vre pou pitit ou a. Aplikasyon an pèmèt ou aplike pou 
jiska 12 pwogram lekòl, men ou pa oblije mete 12.  
 
Zoned school mwen an te gen yon lis datant pou elèv ki abite nan sektè a zoned students yo men mwen vle pitit mwen 
an ale nan kindergarten. Kisa mwen ta dwe fè? 
Si zoned school ou an gen yon lis datant pou zoned students nan ane sa yo, nou ankouraje w mete kèk opsyon lekòl ak 
pwogram ki enterese w nan aplikasyon an, nan lòd ou pi pito.  Tout fanmi k ap chèche yon plas pou kindergarten gen 
garanti y ap fè yo yon òf. 
 
Èske mwen ka aplike nan charter schools yo ak aplikasyon sa a. 
Non. Ou ta dwe kontakte charter schools yo dirèkteman pou w ka aplike. Pifò charter schools yo itilize aplikasyon ki 
regilye a. Pou plis enfòmasyon ale sou sit wèb Charter School yo. 
 
Èske gen yon estrateji pou fason mwen ta dwe klase/mete lekòl yo nan aplikasyon m lan? 
Pa gen estrateji pou klase lekòl yo, paske fason pou klase lekòl ou yo pa chanje nivo priyorite w yo. Ou ta dwe 
klase/mete pwogram yo dapre lòd ou pito yo. Lekòl ou pi enterese pou pitit ou a ale yo ta nimewo 1 nan lis la, dezyèm 
lekòl ki enterese w la ta dwe nimewo 2, elatriye. Yo fè òf yo nan lòd priyorite pou admisyon. 
 
Si mwen klase yon pi ba nan aplikasyon m lan epi yon moun klase l pi wo pase m, èske li gen plis chans pou l jwenn 
plas la? 
Sèl lè klasman konte se lè nou ka fè w yon òf pou plis pase yon chwa dapre priyorite admisyon ak plas ki disponib. Si nou 
ka ofri w plis pase yon plas, n ap chwazi sa ou te mete pi wo nan aplikasyon w lan.  
 
Kisa k ap rive si mwen chanje lide m sou chwa kindergarten mwen an? 
Fanmi yo ka revize chwa ki nan aplikasyon an nenpòt lè avan 13 fevriye 2015 lè w itilize menm metòd ou te itilize pou 
soumèt aplikasyon w lan. Apre lè sa a, fanmi yo ta dwe rele nan 718-935-2009 pou konnen pwochen etap yo. Gen yon lè 
apre yo fin fè òf yo an avril 2015, w ap ka vizite lekòl sektè ou abite a zoned school ak/oswa lòt lekòl ki enterese w 
dirèkteman pou yo mete w sou lis datant oswa pou enskri davans si ta vin ka plas disponib. Si w abite nan distri 1, 7, 

http://schools.nyc.gov/ChoicesEnrollment/NewStudents/enrollmentoffices/default.htm
http://www.nyc.gov/schools/kindergarten
http://schools.nyc.gov/ChoicesEnrollment/NewStudents/enrollmentoffices/default.htm
http://schools.nyc.gov/ChoicesEnrollment/Elementary/kindergarten.html
http://schools.nyc.gov/ChoicesEnrollment/Elementary/Resources/default.htm
http://schools.nyc.gov/ChoicesEnrollment/Elementary/Resources/default.htm
http://schools.nyc.gov/ChoicesEnrollment/NewStudents/enrollmentoffices/default.htm
http://schools.nyc.gov/Academics/SpecialEducation/ContactsResources/cse.htm
mailto:ES_Enrollment@schools.nyc.gov
http://schools.nyc.gov/community/planning/charters/For+Parents/Enrollment+in+Charter+Schools.htm


Kesyon moun poze souvan Frequently Asked Questions (FAQs) sou admisyon  nan kindergarten 
 

Pag 3 
T&I-22119 (Haitian Creole) 
 

oswa 23, oswa si w pa gen yon zoned school,ou ka ale nan yon Family Welcome Center pou w jwenn yon plas. Piske sa 
depann de kalandriye a, ou ta dwe rele nan 718-935-2009 pou w konnen pwochen etap pwosesis la. 
 
E si mwen pa renmen ak/oswa mwen pa vle aplike nan zoned school mwen anoswa nan yon lekòl ki nan distri m lan? 
Ou pa oblije mete zoned school nan aplikasyon w lan. Sepandan, tanpri konen ke si nou pa ka ofri okenn nan chwa ki sou 
aplikasyon w lan dapre priyorite admisyon yo ak plas ki disponib, nou ka ofri w zoned school oswa yon lòt lekòl ki nan 
distri w la. 
 
Mwen tande yo di zoned school mwen an toujou chaje elèv. Kisa k ap rive nan ka sa a? 
Si w aplike nan zoned school ou a avan delè a, ou ka resevwa yon òf nan zoned school ou a ou sou lis datant zòn lan pou 
zoned school ou a. Si nou pa kapab fè w yon òf pou zoned school ou aoswa pou okenn nan chwa w yo, w ap resevwa yon 
òf nan yon lòt lekòl nan distri w la epi w ap rete sou lis datant nan  zoned school ou a kòm yon zoned student. 
 
Èske gen priyorite dapre kote paran/responsab ap travay? 
Non. si plas yo ba w la reprezante yon pwoblèm akoz gadri, sekirite oswa rezon medikal, ou ka ale nan yon Family 
Welcome Center epi soumèt yon Demann pou eksepsyon nan Plasman Placement Exception Request (PER) ak dokiman 
yo egzije yo. Pou plis enfòmasyon sou pwosesis la, tanpri voye yon imèl nan ES_Enrollment@schools.nyc.gov oswa rele 
nan 718-935-2009. Tanpri sonje ou ka resevwa tou yon òf nan lis datant yonn nan lekòl ou prefere yo apre premye òf yo 
te fè w avan yo. 
 
Ki kote mwen ka konen si yon lekòl te aksepte elèv ki pa abite nan sektè lekòl la non-zoned students ane pase? 
W ap jwenn priyorite admisyon yo nan Anyè Kindergartenlan; chak paj lekòl gen ladan presizeman ki gwoup priyorite 
admisyon yo te admèt ane pase.  
 
Èske mwen gen garanti m ap resevwa yonn nan chwa ki sou aplikasyon m lan?  
PA gen garanti ke ou pral resevwa yon yonn nan chwa ki sou aplikasyon w lan. Yo konsidere elèv pou bay plas nan chak 
lekòl dapre Priyorite pou admisyon.  
 
Kòman priyorite pou admisyon an mache? 
Elèv ki tonbe nan premye gwoup priyorite a y ap konsidere yo anpremye pou plasman; elèv ki nan dezyèm gwoup 
priyorite a ap vin apre, elatriye. Lè gen plis aplikan nan yon gwoup priyorite pase plas ki disponib, yo fè òf yo oaza(lotri). 
Abite nan zòn yon lekòl, gen yon fanmi(sibling) nan yon lekòl epi ale nan yon pwogram pre-k lekòl la tout se faktè pou 
detèmine priyorite pitit ou a nan lekòl yo. Ou ka jwenn priyorite admisyon yo nan anyè Kindergarten yo. 
 
Kòm priyorite pou sibling lan mache? 
Aplikan Kindergarten ki gen yon fanmi pi gran ki nan klas K-5yèm ane nan moman an oswa ki enskri pou ale nan klas  K-
5yèm ane epi ki pral nan klas  K-5yèm ane an septanm 2015 ap gen priyorite pou admisyon. Yon sibling kapab yon demi 
fanmi, bofrè/bèl sè oswa fanmi adoptif men yo dwe nan menm kay ak aplikan an. Siblings ki pral nan klas 6yèm-12yèm 
ane an septanm 2015 pa gen priyote pou aplikan dapre  Regleman Chanselye A-101. 
 
Pi gran pitit mwen an nan klas 6yèm ane epi lekòl la gen klas K-8yèm ane. Èske mwen gen priyorite dapre sibling? 
Non. Priyorite dapre Sibling aplike sèlman pou siblings ki pi gran ki deja nan lekòl la nan klas K-5  epi ki pral nan klas K-
5yèm ane an septanm 2015. 
 
Pi gran pitit mwen an nan yon lekòl presegondè/lekòl segondè/ / charter school ki nan menm bilding kote mwen ta 
renmen pi jèn pitit mwen ale nan kindergarten.  Èske mwen gen priyorite dapre sibling? 
Non. Priyorite dapre Sibling aplike sèlman pou siblings ki pi gran ki deja nan lekòl la nan klas K-5  epi ki pral nan klas K-
5yèm ane an septanm 2015 nan lekòl w ap aplike a.  

Kisa k ap rive si mwen pa jwenn yon òf nan okenn nan chwa ki sou aplikasyon m lan? 
Si nou pa ka fè w yon òf pou okenn nan chwa w yo, n ap fè w yon òf swa nan zoned school ou a swa nan yon lòt lekòl ki 
nan distri a. Si òf ou resevwa a gen yon pwoblèm medikal oswa pwoblèm gadri pou fanmi an, ou ka ale nan yon Family 
Welcome Center pou soumèt yon Placement Exception Request (PER) ak dokiman pou sa. Pou plis enfòmasyon sou 
pwosesis la, tanpri voye yon imèl nan ES_Enrollment@schools.nyc.gov oswa rele nan 718-935-2009. Tanpri sonje ou ka 
resevwa tou yon òf nan lis datant yonn nan lekòl ou prefere yo apre premye òf yo te fè w avan yo.  
 
Kòman lis datant lan mache? 
Si w pa resevwa yon òf ki koresponn ak chwa ki gen plis priyorite sou aplikasyon w lan, y ap mete w otomatikman sou lis 
datant lan pou tout lekòl ou te bay plis priyorite pase òf yo fè w la. Paegzanp, si w resevwa yon òf pou twazyèm chwa ou 
te fè a, y ap mete w otomatikman sou lis datant lan pou premye ak dezyèm chwa w la, men se pa pou katriyèm ni 
senkyèm chwa a. 

 
E si mwen resevwa yon òf pou pwogram elèv ki douwe epi ki gen talan Gifted and Talented (G&T)? Èske y ap retire m 
sou lis datant Kindergarten nan lekòl mwen ye yo? 
Non. Y ap retire w sou lis datant si w kontakte lekòl la dirèkteman pou mande l retire w. Menm jan, si w aksepte yon òf 
kindergarten, sa pa p anpeche w resevwa yon òf nan pwogram G&T. 
 
E si pitit mwen gen yon Plan Edikasyon Endividyèl Individualized Education Program (IEP) oswa yon andikap? 
Pou pwosesis admisyon nan kindergarten, yo konsidere elèv ki gen IEP menm jan ak elèv ki pa gen IEP. Nou atann pou 
tout lekòl respekte tout rekòmandasyon lekòl kominote yo, tankou Klas espesyal (SC 12:1:1 or 12:1) ak Salklas ki gen 
pwofesè k ap travay ansam Integrated Co-Teaching (ICT).  
 
E si pitit mwen bezwen yon pwogram presi(sa vle di ACES, ASD, ak/oswa Edikasyon espesyal(SE) bileng)? 
Byenke pifò lekòl kominote a gen kapasite pou sèvi majorite elèv ki gen andikap, gen kèk elèv yo sèvi pi byen nan yon 
pwogram ak ekspètiz ak estrateji pou elèv ki gen kèk bezwen. Pwogram sa yo ki nan kèk lekòl kominote a, yo rele 
yo“pwogram espesyalize.” Pwogram espesyalize nan lekòl leta Vil Nouyòk yo ka pi bon pou kèk elèv ki gen pwoblèm Otis 
Autism Spectrum Disorders (ASD), andikap pou aprann intellectual disabilities (ID) ak/oswa elèv k ap aprann lang anglè 
English Language Learners (ELLs) ki gen andikap. Tanpri gade pi b a pou jwenn enfòmasyon enpòtqn sou chak pwogram: 

 Pwogram ASD(Nest and Horizon) and Academics, Career, and Essential Skills (ACES) pou elèv ki gen andikap 
pou aprann: Pwosesis rechèch ak aplikasyon pou pwogram ASD yo ak pwogram ACES yo separe ak pwosesis 
admisyon nan kindergarten lan; ou ta dwe patisipe nan toulede pwosesis yo si w santi li ta pi bon pou pitit ou a 
ale nan yon pwogram espesyalize. Pou pwogram ASD yo, kontakte ASDPrograms@schools.nyc.gov. Pou 
pwogram ACES yo, kontakte specializedprograms@schools.nyc.gov. 

 Edikasyon espesyal bileng : Pou elèv ELL ki gen IEP ke yo rekòmande pou edikasyon bileng espesyal, ou ka 
resevwa yon òf anplis nan Kindergarten pou yon pwogram edikasyon bileng espesyal anplis òf ou te resevwa nan 
pwosesis admisyon kindergarten lan. Kontakte specializedprograms@schools.nyc.gov.  

Pou plis enfòmasyon sou chak pwogram, tanpri please visit the specialized programs website at 
http://schools.nyc.gov/Academics/SpecialEducation/enrolling/specializedprograms. 
 
E si pitit mwen an bezwen yon lokal ki gen aksè pou chèz woulant oswa ki pa gen baryè? 
Ou ka itilize Anyè Kindergarten  nou an pou idantifye ak aplike nan lekòl ki gen aksè pou chèz woulant oswa ki pa gen 
baryè. Elèv ki gen bezwen yon lokal ki pa gen baryè ap resevwa yon òf nan yon lokal ki gen aksè pou chèz woulant si kote 
yo admèt yo nan kindergarten lan pa ranpli kondisyon pou moun ki gen limit nan deplasman. 
 
Gen yon kesyon nan aplikasyon an sou limit nan deplasman. Kisa sa vle di? Kòman m ap konnen si pitit mwen an kalifye? 
Limit nan deplasman vle di pwoblèm medikal, fizik oswa lòt bezwen ki mande yon tip bilding byen presi. Bezwen sa fèt 
pou nan IEP a oswa nan Plan akomodasyon 504 la 504 Accommodation Plan. Si pitit ou a bezwen yon lokal ki gen aksè 
pou chèz woulant akoz limit nan deplasman, l ap resevwa yon lokal ki apwopriye nan pwosesi tranzisyon pou 

kindergarten lan oswa nan pwosesis 504 la. Pou plis enfòmasyon, ale sou sit wèb sa a pou enfòme plis sou IEP ak sou sit 
wèb sa a pou enfòme plis sou 504. 
 
Mwen sèten pitit mwen an ap bezwen yon pwogram distri 75 oswa yon lekòl prive. Èske mwen dwe toujou aplike? 
Pa gen pwoblèm pou elèv sa yo patisipe nan pwosesis admisyon pou kindergarten lan. Si yon elèv resevwa yon 
rekòmandasyon IEP pou yon pwogram distri 75(yon pwogram k ap sèvi elèv ki gen gwo bezwen), elèv la ap resevwa yon 
òf plas nan yon lokal pwogram distri 75 kòm yon lòt posiblite pou lekòl kote li te resevwa yon òf plas nan admisyon 
kindergarten. Finalman, se fanmi an ki pou deside si yo ta renmen patisipe nan pwosesis admisyon kindergarten lan. 
 
IEP pitit mwen an rekòmande yon pwogram patikilye, men mwen pa konnen ki lekòl ki genyen l. Kisa mwen ta dwe fè?  
Nou atann pou tout lekòl yo sèvi majorite elèv ki nan kominote yo, kidonk nou ankouraje tout fanmi aplike nan zoned 
school ak nan nenpòt lòt lekòl yo renmen. Elèv ki gen bezwenespesyalize ki mande plis ekspètiz ka resevwa sipò nan 
pwogram espesyalize ki disponib sèlman nan kèk lekòl. Si pitit ou a satisfè kondisyon ki fè li elijib pou yonn nan pwogram 
espesyalize yo, yo ka ofri l yon lòt posiblite plas nan pwoseis tranzisyon pou kindergarten lan.   
 
Mwen te ale nan yon lekòl epi yo di yo pa gen pwogram lan oswa sèvis yo ki nan IEP pitit mwen an. Kisa mwen ta dwe fè? 
Nou atann pou tout lekòl respekte tout rekòmandasyon sou IEP lekòl kominote yo, tankou Klas espesyal(SC 12:1:1 or 
12:1) ak Salklas ki gen pwofesè k ap travay ansam Integrated Co-Teaching (ICT) ak Sèvis sipò pwofesè edikasyon 
espesyaL Special Education Teacher Support Services (SETTS). Si lekòl la di w li pa gen yonn nan pwogram sa yo, oswa 
nenpòt sèvis i gen rapò avèk yo related services, kontakteturning5@schools.nyc.gov.  
 
Ki pwogram ki disponib pou ELL epi kòman pou m itilize enfòmasyon yo pou m ka fè pi bon chwa posib yo nan 
aplikasyon m lan? 
Tout lekòl yo ofri anglè kòm dezyèm lang English as a Second Language (ESL), epi gen kèk lekòl tou ki ofri pwogram 
edikasyon bileng pou tranzisyon Transitional Bilingual Education (TBE) oswa pwogram an de lang Dual-Language. Paj 
lekòl yo ki nan Anyè Kindergarten lan gen pwogram ELL yo ofri nan moman an pou elèv kindergarten nan chak lekòl. Pou 
jwenn enfòmasyon ki fèk parèt sou pwogram ELL yo ofri, nou ankouraje fanmi yo kontakte lekòl yo dirèkteman.  Pou plis 
enfòmasyon sou tout pwogram ak sèvis ELL ki disponib nan lekòl yo, tanpri ale sou: 
www.nyc.gov/schools/Academics/ELL/FamilyResources. 
 
Kòman yo fè òf yo (sa vle di priyorite admisyon yo)? 
Yo fè òf plas yo dapre òganizasyon priyorite lekòl yo ak sa fanmi yo pi renmen. Nenpòt lè gen plis aplikan nan yon gwoup 
priyorite pou yon lekòl pase plas ki disponib, y ap bay plas dapre yon tirajosò(lotri). Apre yo fin fè òf yo, se lekòl yo k ap 
jere admisyon an, dapre priyorite pou admisyon yo. 
 
Sa k ap pase apre mwen fin resevwa òf mwen an?  
Lèt òf la ap mande w pou kontakte lekòl la pou pran yon randevou pou enskripsyon anpèsòn nan yon dat presi. W ap 
bezwen mennen pitit ou a ak dokiman yo egzije yo tankou batistè oswa paspò, kat vaksen ak de prèv adrès. Pou w 
konnen lis prèv adrès yo aksepte yo, ale souhttp://schools.nyc.gov/choicesenrollment/newstudents. Si w pa prezante 
nan delè a, w ap pèdi plas ou a. Lè w enskri pitit ou a nan lekòl yo ofri w nan pwosesis la sa pa anpeche yo ofri w yon plas 
sou lis datant yon lòt lekòl. 
 
Si m enskri pitit mwen an nan lekòl kote mwen resevwa òf la, èske sa anpeche m jwenn yon òf nan yon lòt lekòl? nan 
pwogram G&T? nan  charters school? 
Non. Enskri pitit ou a pa gen okenn konsekans sou si w ap resevwa yon òf nan yon lòt lekòl, nan yon pwogram G&T oswa 
nan yon charter school. Si w resevwa yon lòt òf, ou ka aksepte nouvo òf la oswa refize l si w satisfè ak òf ou genyen 
kounye a. 
 
 
 

http://schools.nyc.gov/Academics/SpecialEducation/tellmemore/transitioning_to_kindergarten.htm
http://schools.nyc.gov/NR/rdonlyres/37A917C0-8F8A-4552-B6C3-DEE71BB29AA8/0/504_FAQ_Families_FINAL.pdf
http://schools.nyc.gov/NR/rdonlyres/37A917C0-8F8A-4552-B6C3-DEE71BB29AA8/0/504_FAQ_Families_FINAL.pdf
mailto:turning5@schools.nyc.gov
http://schools.nyc.gov/ChoicesEnrollment/Elementary/Resources/default.htm
http://www.nyc.gov/schools/Academics/ELL/FamilyResources
http://schools.nyc.gov/choicesenrollment/newstudents

E si mwen abite nan yon abri pwpvizwa epi mwen pa gen prèv adrès? 
Si w kapab, ou ta dwe prezante yon lèt ki soti nan abri pwovizwa a. Sepandan, li pa obligatwa, dapre lalwa. Si w abite 
nan yon abri pwovizwa akoz vyolans domestik, ou pa oblije bay okenn dokiman ni prèv adrès. 
 
Kisa k ap rive si m pa renmen òf yo fè m lan? 
Apre ou fin resevwa òf kindergarten ou an ou ta dwe enskri nan lekòl kote ou resevwa òf la. W ap rete sou lis datant pou 
lekòl ou te bay plis priyorite pase òf ou resevwa a. Ou pa oblije enskri pitit ou a nan lekòl ou te resevwa òf la, men pa gen 
garanti y ap fè w yon lòt òf nan yon lòt lekòl leta Vil Nouyòk si pa gen plas ki disponib nan lis datant zoned school ou a. 
 
Èske gen yon pwosesis apèl pou kindergarten? 
Pa gen pwosesis pou apèl.  

1. Si elèv la sou yon lis datant, gen chans pou yon lekòl kote elèv la sou lis datant kontakte fanmi an pou ofri l yon 
plas. Sa ka rive nenpòt moman jiska mi-oktòb. 

2. Si fanmi an gen difikilte akoz plasman la epi li ta renmen soumèt yon fòm Placement Exception Request(PER), li 
ka ale nan yon Family Welcome Center ak tout dokiman ki montre yon pwoblèm medikal, sekirite oswa gadri. 
Nan moman sa a, y ap evalye demand fanmi an epi y ap pran yon desizyon sou plasman an. Pou plis 
enfòmasyon, gade Regleman Chanselye Chancellor’s Regulation A-101.  PER ou soumèt la pa garanti y ap satisfè 
chwa fanmi an. 

Sepandan, si w panse gen yon erè, paegzanp pitit ou a pa resevwa priyorite dapre sibling pandan ke li ta dwe resevwa l, 
tanpri voye yon imèl nan ES_Enrollment@schools.nyc.gov oswa rele nan 718-935-2009 epi n ap fè envestigasyon. 

 
Èske y ap ban m transpò? 
Yo pa oblije. Si lekòl pitit ou a pa nan distri li abite a, pa p gen transpò nan otobis lekòl ki disponib. Si lekòl pitit ou a nan 
distri ou abite a, DOE ap itilize tablo pi ba a pou detèmine si pitit ou a kalifye pou mwayen transpò gratis oswa pou pi ba 
pri. Pou plis enfòmasyon, kontakte Office of Pupil Transportation nan (718) -392-8855.     

 

 
 
Si m gen plis kesyon oswa sijesyon, kiyès mwen ka kontakte? 
Tanpri voye yon imèl nanES_Enrollment@schools.nyc.gov ak lòt kesyon oswa enkyetid ou genyen yo. 
 

http://schools.nyc.gov/ChoicesEnrollment/NewStudents/enrollmentoffices/default.htm
http://schools.nyc.gov/NR/rdonlyres/1CC25F63-74E8-41A6-8031-490F206F148D/0/A101.pdf
mailto:ES_Enrollment@schools.nyc.gov
mailto:ES_Enrollment@schools.nyc.gov

